ԱՄՓՈՓԱԹԵՐԹ

«Հայաստանի Հանրապետությունում  փախստական  ճանաչված և ապաստան ստացած անձանց, ինչպես նաև երկարաժամկետ միգրանտների ինտեգրման քաղաքականության հայեցակարգի կիրարկմանն  ուղղված  գործողությունների  ծրագիրը հաստատելու  մասին» ՀՀ կառավարության որոշման նախագծի վերաբերյալ ստացված  դիտողությունների  և առաջարկություննների  
	Դիտողության, առաջարկության հեղինակը
	Դիտողության, առաջարկության բովանդակությունը
	Եզրակա-
ցություն
	Կատարված փոփոխությունները

	1
	2
	3
	4

	ՀՀ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅՈՒՆ

13.12.2016
ԱԱ/ՀՄ-2-2/12035-16

	Նախագծի հավելվածի 3.1.2 կետի «Պատասխանատու կատարող» սյունակում «Հայաստանի Հանրապետության աշխատանքի և սոցիալական հարցերի նախարարություն» բառերը փոխարինել «Հայաստանի Հանրապետության տարածքային կառավարման և զարգացման նախարարության Միգրացիոն պետական ծառայություն» բառերով:

Նախագծի հավելվածի  3.2.2 միջոցառման «Պատասխանատու կատարողը» սյունակում ավելացնել «Հայաստանի Հանրապետության աշխատանքի և սոցիալական հարցերի նախարարություն» բառերը:

	 Ընդունվել  է  մասամբ
Ընդունվել  է 
	ՀՀ ՏԿԶՆ Միգրացիոն պետական ծառայությունը    որպես   առաջին կատարող ավելացվել  է Նախագծի հավելվածի 3.1.2 կետի «Պատասխանատու կատարող» սյունակում, սակայն  ՀՀ  աշխատանքի  և  սոցիալական  հարցերի  նախարարությունը նույն սյունակից չի հանվել  հաշվի  առնելով նախարարության  փորձառությունը    շահառուների  ընտրության հայտանիշների մշակման հարցում :
3.2.2 միջոցառման «Պատասխանատու կատարողը» սյունակում  կատարվել  է  առաջարկվող  լրացումը:

	ՀՀ ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ԽՈՐՀՈՒՐԴ
15.12.2016
01/12/2/3975-16
	Դիտողություններ և առաջարկություններ չկան:
	
	

	ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ
15.12.2016
ԼԱ/02.3/14093-16
	 Նախագծի Հավելվածի 2.1 կետով նախատեսվում է քաղաքացիական կողմնորոշման  դասընթացի կազմակերպում  Նախագծի շահառուների համար, որի միջոցով ունկնդիրները ծանոթանալու են իրենց համար հասանելի մի շարք ծրագրերի` այդ թվում առողջապահական: Այս առումով հարկ է նշել, որ համաձայն ՀՀ կառավարության 30.03.2006թ. №420-Ն որոշմամբ սահմանված կարգի  Հայաստանի Հանրապետությունում բնակվող օտարերկրյա քաղաքացիները և քաղաքացիություն չունեցող անձինք ԱԱՊ և առաջնային բուժօգնության այլ ծառայություններից օգտվում են վճարովի հիմունքներով, ըստ բժշկական հաստատության կողմից սահմանված գնացուցակի: Ինչ վերաբերում է պետության կողմից երաշխավորված անվճար և արտոնյալ պայմաններով բժշկական օգնություն և սպասարկում ստանալուն, ապա դրա իրավունքն ունեն Հայաստանի Հանրապետությունում ապաստան հայցողներն ու նրանց ընտանիքների անդամները:
	
	Ներկայացված տեղեկատվությունն  ընդունվել  է ի  գիտություն


	ՀՀ ԿԱՌԱՎԱՐՈՒԹՅԱՆՆ ԱՌԸՆԹԵՐ ՔԱՂԱՔԱՇԻՆՈՒԹՅԱՆ ՊԵՏԱԿԱՆ ԿՈՄԻՏԵ
16.12.2016
02/18.1/6727-16
	Դիտողություններ և առաջարկություններ չկան:
	
	

	ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
19.12.2016

01/83-1/28073-16
	Նախագծի հավելվածի (այսուհետ` Հավելված) աղյուսակը լրացնել «ֆինանսավորման աղբյուրը» սյունակով:

Հավելվածի աղյուսակի 3.2.3 և 3.2.4 կետերի «Պատասխանատու կատարող» սյունակից հանել «ՀՀ ֆինանսների նախարարություն» բառերը, նկատի ունենալով, որ նշված միջոցառումների կատարող պետք է հանդիսանա տվյալ ոլորտի լիազոր մարմինը, որի կողմից մշակված նյութերի կապակցությամբ ՀՀ ֆինանսների նախարարությունը սահմանված կարգով կհայտնի իր դիրքորոշումը: 
Նկատի ունենալով, որ Հավելվածով նախատեսվող առանձին միջոցառումների իրականացումը կհանգեցնի ՀՀ պետական բյուջեից տարեկան 18,2 մլն դրամի պահանջ (համաձայն Նախագծին կից տեղեկանքի) և այն, որ այդ նպատակով ՀՀ 2017 թվականի պետական բյուջեով համապատասխան ֆինանսական միջոցներ նախատեսված չեն, ուստի առաջարկում ենք Հավելվածի աղյուսակի «Գործողություն» սյունակի 1.3.1 և 2.3.1 կետերում և 3.2.4 կետին հաջորդող հերթական համար չունեցող կետում նշված տեքստը վերախմբագրել` ավելացնելով «անհրաժեշտ ծախսերի հատկացման հնարավորության հարցը քննարկել յուրաքանչուր տարվա բյուջետային գործընթացի շրջանակներում» բառերով:
	Չի ընդունվել   
Ընդունվել  է 
Ընդունվել  է 
	Առաջարկը  չի  ընդունվել  քանի  որ 2016թ. հուլիսի 21-ի թիվ 28 արձանագրային որոշմամբ   ՀՀ   կառավարության  կողմից  հավանության արժանացած   <ՀՀ-ում  փախստական  ճա​նաչ​​​ված և   ապաստան ստա​ցած անձանց, ինչպես նաև երկարա​ժամկետ միգրանտ​ների ինտե​գրման քաղաքա​կանության հայեցակարգի> V-րդ` Առաջարկվող  լուծումները և  դրանց  ֆինանսական գնահատականը  մասում  ամրագրված  է   որ  նախատեսվող  բոլոր միջոցառումները   ֆինանսավորվելու  են  ՀՀ  պետական բյուջեի  միջոցների հաշվին և  դրա համար պահանջվելու  է  18.2 մլն դրամ:
3.2.3 և 3.2.4 կետերի մ «Պատասխանատու կատարող» սյունակում  կատարվել  է  առաջարկվող  փոփոխությունը:

1.3.1, 2.3.1 և 3.2.6 կետերում «Գործողություն» սյունակում նշված տեքստը խմբագրվել  է 

	ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
19.12.2016

1107/2128073-16
	Դիտողություններ և առաջարկություններ չկան:
	
	

	ՀՀ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅՈՒՆ
19.12.2016

01/05.2/16155-16
	 «1.1 Դասընթացների  ծրագրի  նախագծի մշակում,  քննարկում  և հաստատում» կետի վերնագրում առաջարկում են հանել «քննարկում» բառը:

«1.1 Դասընթացների  ծրագրի  նախագծի մշակում,  քննարկում  և հաստատում» կետի ներքևից 2-րդ տողում առաջարկում են հանել «(ազգությամբ հայ)» արտահայտությունը, քանի որ չի բացառվում, որ ազգությամբ ոչ հայ միգրանտը նույնպես որոշակի չափով տիրապետի հայերենին՝ Հայաստանում նախկինում գտնվելու հետևանքով:
Քանի որ ուսումնական ծրագրերի հաստատումը ժամկետային ընթացակարգ չի նախատեսում, առաջարկում ենք միավորել 1.1 կետի երեք տողերը՝ սահմանելով կատարման միասնական ժամկետ:

1.1.1կետում «Դասընթացների ծրագրի նախագծի» արտահայտությունը փոխարինել «Դասընթացների ուսումնական ծրագրերի նախագծերի» արտահայտությամբ:

1.3.2 կետում առաջարկում ենք հանել «Օրենսդրությամբ սահմանված կարգով» արտահայտությունը, քանի որ այս պահանջն այլընտրանք չունի:
	Ընդունվել  է 
Ընդունվել  է 
Ընդունվել  է 
Ընդունվել  է

Չի ընդունվել  
	1.1  կետի  վերնագրում կատարվել է  առաջարկվող  փոփոխությունը
1.1  կետում  կատարվել  է  առաջարկվող  փոփոխությունը
1.1 կետի  երեք  տողերը  միավորվել  են 
1.1 կետում  նշված արտահայտությունը  խմբագրվել  է
Չի ընդունվել  հաշվի առնելով  ՀՀ  արդարադատության  նախարարության կարծիքը

	 ՀՀ ՄՇԱԿՈՒՅԹԻ ՆԱԽԱՐԱՐՈՒԹՅՈՒՆ
19.12.2016
01/1.1/6494-16
	Դիտողություններ և առաջարկություններ չկան:
	
	

	ՀՀ ԿԱՌԱՎԱՐՈՒԹՅԱՆՆ ԱՌԸՆԹԵՐ ՀՀ ՈՍՏԻԿԱՆՈՒԹՅՈՒՆ
19.12.2016

24/3193
	Դիտողություններ և առաջարկություններ չկան:
	
	

	ՀՀ  ՄԱՐԴՈՒ  ԻՐԱՎՈՒՆՔՆԵՐԻ  ՊԱՇՏՊԱՆ

22.12.2016
01/06/3370-16
	Առաջարկվում է նախագծի շրջանակներում որպես տարբերակման հայտանիշ նախատեսել ոչ թե անձի ազգությունը, այլ նրա՝ հայոց լեզվին տիրապետելը և դրա չափը: Այս նպատակով արվել են հետևյալ առաջարկությունները.

Նախագծի 1.1-րդ կետով նախատեսվում են տարբերակված դասընթացներ հայերենին մասամբ տիրապետող իմիգրանտների համար (ազգությամբ հայեր): Հաշվի առնելով այն հանգամանքը, որ գործնականում կարող են լինել դեպքեր, երբ օտարազգի փախստականները կամ ապաստան ստացած անձինք մասամբ տիրապետեն հայերենին և հակառակը՝ դեպքեր, երբ ազգությամբ հայերը չտիրապետեն հայոց լեզվին՝ առաջարկվում է նշված կետից հանել «ազգությամբ հայեր» եզրույթը, որը իրավակիրառ պրակտիկայում կարող է տարաբնույթ մեկնաբանությունների տեղիք տալ: 

Նախագծի 2.1-րդ կետով քաղաքացիական կողմնորոշման դասընթացների համար տարբերակում է նախատեսվում հայազգի և ոչ հայազգի իմիգրանտների համար: Առաջարկվում է այս իրավակարգավորմամբ նույնպես որպես տարբերակման հայտանիշ նախատեսել հայոց լեզվի իմացությունը:

Նախագծի 1.3-րդ և 2.3-րդ կետերում սահմանված է, որ անվճար դասընթացներ նախատեսվում են միայն Հայաստանի Հանրապետությունում ապաստան ստացած և փախստական ճանաչված անձանց համար: Առաջարկվում է նման իրավունք նախատեսել նաև «Օտարերկրացիների մասին» ՀՀ օրենքի 16-րդ հոդվածի հիմքով մշտական կացության կարգավիճակ ստացած անձանց համար:

Նախագծի 2.1-րդ կետի ա) ենթակետով քաղաքացիական կողմնորոշման դասընթացի շրջանակներում նախատեսվում է իրավական մաս: Հաշվի առնելով այս հանգամանքը՝ առաջարկվում է ՀՀ մարդու իրավունքների պաշտպանին (ներկայացուցիչ) նախատեսել որպես պատասխանատու կատարող Նախագծի 2.1.2-րդ կետով սահմանված «Դասընթացի ծրագրի նախագծի շուրջ քննարկումների կազմակերպում և համաձայնեցում շահագրգիռ պետական  մարմինների  հետ» փուլի համար:
	Ընդունվել  է


Ընդունվել  է

Չի  ընդունվել

Ընդունվել  է  
	1.1  կետում  կատարվել  է  համապատասխան փոփոխություն

2.1 կետում  կատարվել  է  համապատասխան փոփոխություն

Առաջարկը  չի  ընդունվել  քանի  որ 2016թ. հուլիսի 21-ի թիվ 28 արձանագրային որոշմամբ   ՀՀ   կառավարության  կողմից  հավանության արժանացած   <ՀՀ-ում  փախստական  ճա​նաչ​​​ված և   ապաստան ստա​ցած անձանց, ինչպես նաև երկարա​ժամկետ միգրանտ​ների ինտե​գրման քաղաքա​կանության հայեցակարգի> V-րդ` Առաջարկվող  լուծումները և  դրանց  ֆինանսական գնահատականը  մասում  ամրագրված  է   որ  դասընթացները անվճար  են լինելու միայն  ՀՀ-ում ապաստան ստացած  և փախստական ճանաչված անձանց համար: 
2.1 կետի ա/ենթակետով  նախատեսված  միջոցառաման «Պատասխանատու կատարող» սյունակում կատարվել  է  առաջարկվող լրացումը:


	ՀՀ  ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ

	 Նախագծի  1.3.2 և 2.3.1  ենթակետերից պարզ չէ, թե ինչ եղանակով և ինչպիսի չափանիշների հիման վրա են ընտրվելու համապատասխանաբար հայոց լեզվի անվճար ուսուցման և քաղաքացիական կողմնորոշման դասընթացներն իրականացնող կազմակերպությունները:

Նախագծի 2.1 կետի վերջին պարբերությունում նշված «հայտանիշներով» և  Նախագծի 3.1.2  ենթակետում նշված «հայտանիշների» բառերն անհրաժեշտ է փոխարինել «հայտանիշեր» բառով` համապատասխան հոլովաձևերով` հաշվի առնելով «Իրավական ակտերի մասին» ՀՀ օրենքի 36-րդ հոդվածի 6-րդ մասի պահանջները:

Նախագծի 1.3.3 կետում նշված հայոց լեզվի վճարովի ուսուցման և 2.3.3 կետում նշված քաղաքացիական կողմնորոշման վճարովի դասընթացների կազմակերպման համար անհրաժեշտ աշխատանքների իրականացում  դրույթներից պարզ չէ, թե խոսքը ինչ աշխատանքների իրականացման մասին է, ուստի` հիշյալ դրույթներն անհրաժեշտ է հստակեցնել:
	Ընդունվել  է 
Ընդունվել  է
Ընդունվել  է  մասամբ
	Հայոց լեզվի անվճար ուսուցման և քաղաքացիական կողմնորոշման դասընթացներն իրականացնող կազմակերպությունները  ընտրվելու  են  <Գնումների  մասին> ՀՀ  օրենքով սահմանված կարգով և չափանիշների  հիման վրա: 1.3.2 և 2.3.2 ենթակետերի շարադրանքը  խմբագրվել  է, այնտեղ  ավելացվել  է <ՀՀ  օրենսդրությամբ սահմանված  կարգով> արտահայտությունը:

2.1 կետի վերջին պարբերությունում և 3.1.2  ենթակետում կատարվել  է  առաջարկվող  փոփոխությունը:
1.3.3 կետի  և 2.3.3 կետի <ժամկետը> սյունակում <յուրաքանչյուր  տարվա վերջում>  բառերը  փոխարինվել  են <յուրաքանչյուր  տարի>  բառերով:  Իսկ  1.3.3 և 2.3.3  կետերի  ներքո  նշված  աշխատանքները  կհստակեցվեն  նախագծի  1-ին  և 2-րդ մասերում նախատեսված  գործողությունների  ( հայոց լեզվի և քաղաքացիական  կողմնորոշման  դասընթացների ծրագրի  նախագծի մշակում  և հաստատում) կատարումից, ինչպես  նաև  բուն գործընթացները սկսելուց հետո:

